
Azalpenak 

Aditza

Landuko dittugunak:

Juan dadila bera!  ≠ Juateko bera!
Entzuten diren akats batzuk eta zuzentzeko proposamenak
· Juateko bera! ( Juan dadila bera! / doiala bera!

Juateko eta juan dadila sinonimoak dira zenbait aditzekin (esan, eskatu, agindu, proposatu...) doazen menpeko esaldietan:

• Esaiozu juateko = esaiozu juan dadila

Ixiltzeko, joateko... aditz gobernatzaileak (aditz nagusiak) ere esplizituki agertzen diren

esaldietan erabiltzen dira gehienetan, nahiz eta kasu batzuetan aditz nagusi horiek ezkutatutaegon litezkeen; era honetako kasu batean, adibidez: norbaiti esan diogu behin etaberriz ixiltzeko eta ez da ixiltzen. Kasu horretan zuzena izango litzateke hau esatea:

• Ixiltzeko!
 Inplizituki hau izango genuke esaldi horretan:
• Ixiltzeko (esan dotsut)!

Baina Juan dadila! bezalako esaldiak erabiltzen dira hutsik, batez ere, subjektua 3. pertsona denean, modu honetako esaldietan:

• Doiazela!

• Etorri dadilla gura badau!

• Egin daixela berak!

Esaldi horietan ez diogu solaskideari agindurik ematen, esaldi horietan ez dugu honakoa

adierazi nahi: esaiozu doiazela, esaiozu etorri dadilla, esaiozu egin daixela…

Horietan esanahia honelako zerbait izango genuke: joatea daukate, etortzea dauka, egitea

dauka berak…

Halakoetan ez da zuzena –tzeko erabiltzea:

• *Joateko!

• *Etortzeko gura badau!

• *Egitteko berak!

